CIF: G-15542897
/ M Apdo. 170 Santiago de Compostela
Tfno.: 629 571 950
A Coordinadora de Traballadores/as

RO : info@ctnl.gal / www.ctnl.gal
de Normalizacién da Lingua

Propostas de accion da CTNL

para o periodo interasemblear 2019-2020

(para o seu debate na Asemblea Xeral Ordinaria do 9 de marzo de 2019)

Acciéns para o cumprimento dos fins da asociacion

1 Defender os intereses xerais das/dos traballadoras/es de
normalizacion linguistica e da dignidade das condicions de
traballo dos servizos linglisticos:

o Realizacién de propostas que busquen mellorar a situacién do traballo en
normalizacion linguistica, nomeadamente na procura da estabilizacion dos
servizos de normalizacion linglistica e demais departamentos técnicos existentes,
e proposta de creacién, mellora e seguimento de axudas para 0 mantemento e
creacion de servizos de normalizacion linglistica nas administracions locais.

e Apoio 4 estabilizacién dos postos de traballo para unha formacién en lingua
galega de calidade, coa proposta de creacién dun corpo estable de profesorado
gue planifique, prepare e desenvolva materiais e formacion linguistica para
diversos &mbitos, sectores e perfis.

e Continuidade da visibilizacion do traballo que se desenvolve a prol do galego,
procurando asi que o traballo a favor da lingua se vexa socialmente como util e
necesario. Para isto fortalecerase a difusion e informacion a través do web, redes
sociais, videos, etc., para visibilizar o traballo de SNL, ENDL, asociacions,
empresas, etc., publicando novas, reportaxes, entrevistas, etc. Tentarase difundir
especialmente o labor de planificacion lingiistica co fin de que se cofiezan
mellor as diferentes etapas do traballo técnico de normalizaciéon da lingua e se
recofieza a complexidade e a necesidade deste traballo.

e Finalizacion do manual de boas practicas para a convocatoria de prazas de
técnico/a de normalizacion linglistica, co fin de ofrecer, por unha parte, as
institucions unha guia para as sOUas convocatorias, e, por outra, as/aos
candidatas/os un manual que resolva as dubidas mais habituais sobre as
convocatorias: prazos, contidos das bases, requisitos, reclamacions, etc.

e Como complemento e continuacion do manual anterior, finalizacion dunha
proposta de temario especifico para prazas de técnico/a de normalizacién
linglistica e de exemplos de probas, especialmente das probas précticas,
adaptado todo a realidade do traballo de normalizaciéon da lingua. Buscarase

despois que institucions que tefien capacidade para influir nas entidades que
convocan as prazas recofiezan e asuman a proposta.

Con esta proposta buscase mais unificacion nos procesos selectivos, evitar
convocatorias pouco adaptadas a realidade do traballo de normalizacién da lingua
e facilitar tanto a preparacion das probas por parte dos/das candidatos/as coma o
traballo dos membros dos tribunais de seleccion.

e Elaboracion dunha proposta unificada de probas de lingua galega para o
acceso a prazas nas administraciéns publicas (prazas diferentes a técnicos/as
de normalizacion linglistica), a partir do traballado no Curso sobre avaliacién de
competencias _linglisticas para técnicos/as de normalizacion lingiistica. A
proposta deberia despois presentarse & Secretaria Xeral de Politica Linglistica, &
Direccion Xeral de Administracién Local, a Fegamp..., é dicir, &s institucions que
poidan asumila e recomendala como orientacion para desenvolver este tipo de
probas de capacitacion linglistica.

2 Promover a formacion continua no eido da normalizacion da
lingua:

ORGANIZACION DE ACCIONS FORMATIVAS PARA O TRABALLO EN
NORMALIZACION LINGUISTICA

Cada ano a CTNL organiza directamente algunha actividade formativa sobre diferentes
materias na procura de mellorar os cofiecementos e capacidades das persoas que
traballan en normalizacion linguistica en diferentes &mbitos. Na maioria destas accions
formativas conta coa colaboracién do Departamento de Filoloxia Galega da Universidade
de Santiago de Compostela e co apoio econdmico da Secretaria Xeral de Politica
Linguistica.

Debido a unha serie de factores, como poden ser a falta de expectativas laborais, a cada
vez maior formacion do persoal técnico que esta traballando e a non incorporacion de
novo persoal e tamén as maiores dificultades detectadas para asistir a formacion en
horario laboral, compre reformular algunhas cuestions sobre o0 modelo de formacion e
facer esta dun xeito mais indirecto a través de materiais de diferente tipo ou de xornadas
de formatos diversos, e non tanto a través de cursos nos formatos convencionais.

Deste xeito, propomos en 2019 o desenvolvemento dalgin curso ou obradoiro con algun
dos seguintes contidos:

Obradoiro de comunicacién para a normalizacién linguistica (redes sociais, notas

de prensa)
Obxectivos

e Cofecer e analizar diferentes formatos e medios para comunicar
as accions de normalizacién linguistica

e Planificar axeitadamente a comunicacion para accions de
normalizacion linguistica.

e Coriecer os formatos e aprender a redactar notas de prensa que
comuniquen axeitadamente a mensaxe e informacion que se
guere transmitir desde SNL, ENDL, asociaciéns en defensa da
lingua, etc.

e Cofecer como, cando, a onde e a quen se deben enviar as
notas de prensa sobre lingua na procura de que tefian a
repercusion axeitada no &mbito de interese.

e Aprender a atopar titulares e frases que fagan que a
comunicacion chegue de forma mais eficaz

e Coflecer as mellores técnicas de comunicacion en redes sociais
(estratexias, formatos que mellor comunican, etc.) para optimizar
a presenza nas redes sociais dos SNL, ENDL e outras entidades
gue traballan en lingua

e Conseguir que o traballo en lingua e as acciéns a prol do galego
teflan maior e mellor repercusion social a través dos medios.

Destinatarios/as

e Traballadores/as de servizos de normalizacion lingtistica (SNL).

e Traballadores/as de empresas, asociacions e outras entidades
relacionadas coa normalizacion da lingua.

e Membros de equipos de normalizacion e dinamizacién
linglistica do ensino.

e Persoas interesadas en traballar pola normalizacién da lingua.

Duracion Aproximadamente 8 horas presenciais e 4 horas non presenciais de
traballo con titorizaciéon
Profesorado Xornalista con cofiecementos e experiencia, nomeadamente no

ambito da lingua.

Obradoiro de comunicacion de argumentos no ambito empresarial

Obxectivos

e Analizar diferentes argumentos para asociar a lingua con
intereses e vantaxes no ambito comercial e empresarial

e Cofiecer as estratexias de comunicacion mais valoradas no
ambito empresarial

e Elaborar un argumentario que axude a introducir a lingua a
canda outras vantaxes de comunicacion no &mbito comercial e

empresarial
e Desenvolver estratexias de comunicacion orientadas ao sector
comercial e empresarial

Destinatarios/as | ¢ Traballadores/as de servizos de normalizacién linglistica (SNL).

e Traballadores/as de empresas, asociacions e outras entidades
relacionadas coa normalizacién da lingua.

e Persoas interesadas en traballar pola normalizacion da lingua.

Duracién Aproximadamente 10-12 horas

Profesorado Persoa con perfil adecuado para desenvolver o obradoiro.

e Colaboracién con outras propostas formativas:

- Valorarase continuar coa colaboracion co SNL da Universidade da Corufia
para o0 Curso de verdn sobre dinamizacion linguistica
#traballandoenlingua. O tema elixido para este ano é o sector turistico e
retomarase o enfoque de dinamizacion linglistica.

DOCUMENTOS FORMATIVOS E INFORMATIVOS

e Publicacion do manual de boas practicas para a convocatoria de prazas de
técnicos/as de normalizacion linguistica.

e Publicacién dunha proposta de temario para prazas de TNL

e Publicacién dunha proposta de probas para acreditar o cofiecemento de lingua no
accedo a prazas nas administracions publicas

e Procura de continuidade da coleccién de materiais Documentos CTNL, na que se
inclien materiais formativos e de referencia.

e Publicacion e difusiéon a través da rede de materiais formativos de cursos da
CTNL.

3 Propostas para facer mais efectivo o traballo a prol da
normalizacion da lingua e colaboracion en acciéns para o
fomento do galego:

ACCIONS PARA UNHA MELLOR E MAIOR IMPLICACION DAS
ADMINISTRACIONS PUBLICAS NO PROCESO DE NORMALIZACION
LINGUISTICA

e XUNTA DE GALICIA: seguimento da politica linglistica da Xunta de Galicia,
procurando que esta volva ao camifio do dialogo e do consenso que abandonou,
demandando que procure avances en vez de retrocesos, denunciando 0s

continuos pasos atrds que se dan e os pasos adiante que se deixan de dar e
propondo melloras no desenvolvemento de proxectos e accions para o fomento
do uso e prestixio da lingua galega.

e ADMINISTRACION LOCAL: ante a convocatoria das eleccions municipais,
solicitar as principais forzas politicas que incldan no seu programa o fomento do
uso e do prestixio da lingua mediante a creacién e consolidacién de SNL, e o
fomento do traballo colaborativo entre SNL. Tras a constitucion das deputacions
provinciais, manter xuntanzas cos responsables da &rea de normalizacion
linglistica para que promovan a creacién e consolidacién dunha rede de SNL nas
entidades locais da provincia. Por ultimo, seguimento das convocatorias de
axudas das deputaciéns provinciais para a creacion de SNL e tamén das
convocatorias de prazas en concellos e entidades locais ao abeiro ou non destas
axudas.

ENCONTROS, XORNADAS E OUTRAS PROPOSTAS DE COORDINACION

LGx15

Descricion xeral | Organizacién dunha xornada de exposicion de ideas que tefian que
ver co futuro da lingua, na que intervefian persoas que transmitan,
dun xeito breve e visual, ideas que poden, e queren, influir no futuro
do uso e prestixio do galego e/ou nas actitudes e comportamentos
lingliisticos de persoas ou entidades, procurando accions e
cambios. Esas intervencions, ideas e propostas seran tamén
gravadas e difundidas en video a través da rede, nun formato
semellante ao das conferencias TED.

Obxectivos e Recoller e difundir ideas coas cales se pode mellorar o futuro do
uso e prestixio da lingua.

e Realizar e difundir videos breves para a transmisiéon desas
ideas.

e Procurar influir no futuro do uso e prestixio do galego e/ou nas
actitudes e comportamentos linguisticos de persoas ou
entidades, procurando accions e cambios, a través da
transmision de ideas e mensaxes de persoas.

Destinatarios/as | e Persoas interesadas no futuro da lingua (na sesién presencial)
e, ademais, tamén publico mais xeral (coa difusion dos videos).

Duracién Unha tarde ou tarde-noite (arredor de 3 ou 4 horas).

Formato Intervencions individuais cun tempo maximo (15 min.), claras e
visuais, sen preguntas, e sen uso de mesa nin atril.

Lugar Nun auditorio por determinar. Intentar que a quinta edicion pase a

ser un sabado ou venres.

Persoas que Persoas que tefian algo que dicir, ideas que valla a pena compatrtir
intervefen e transmitir para influir no futuro da lingua, e que tefian capacidade
para comunicar de xeito claro, positivo, apaixonado, visual e breve,
coa vontade de intentar mudar cousas. A busca ou seleccion de
persoas e propostas faraa a CTNL.

Notas sobre a Desde a CTNL nomearase unha comisién encargada da

xestion organizacion, seleccion de persoas, xestion, etc.

Non se pagara polas intervencions.

Cobrarase unha entrada para asistir ao evento que axude
parcialmente a financiar, en parte, o equipo técnico necesario, as
gravacions, a difusién, etc.

e ENCONTROS PARA A NORMALIZACION LINGUISTICA: colaboraciéon cos XXI
Encontros para a normalizacion linglistica, organizados desde o CDSG do
Consello da Cultura Galega (en abril de 2019).

ACCIONS DE FOMENTO DO GALEGO

e Convocatoria da primeira edicion dos Premios Mil Primaveras a
proxectos de posta en valor e fomento do galego

Durante o ano 2018 constituiuse un grupo de traballo para a creacion dun premio a
accions, programas, proxectos, etc., que se desenvolvan desde SNL, ENDL,
asociacions, entidades, empresas, etc., e que teflan como obxectivo a normalizacion
lingliistica. Este premio procurard ser un recofiecemento ao traballo ben feito, dar
unha imaxe positiva, supor un aval para as accions que se valoren, marcar modelos

de accions e difundir o traballo que se realiza a prol da lingua galega.

Nos ultimos meses decidironse as bases e as categorias dos premios, o0 nome, a
imaxe e o desenvolvemento dun sitio web que sirva de referencia para o premio e que
permita inscribir os proxectos de forma comoda e sinxela. O web inclie ademais
informacion complementaria relacionada con outros premios e unha intranet
especifica para os membros do xurado, co fin de que poidan consultar directamente

0s proxectos presentados.

Logo das probas pertinentes e doutros trdmites necesarios, convocarase 0 premio
coa intencion de resolvelo antes do veran. Para o traballo desenvolvido en 2018
solicitouse unha axuda & Deputacion Provincial de Pontevedra. En caso de que se
convoquen de novo este tipo de axudas, solicitaranse outra vez para completar o

financiamento do proxecto.

e Continuidade e difusién de Agasallo.eu, propostas de regalos en
galego

A finais de 2013 puxose en marcha a plataforma dixital Agasallo.eu
(www.agasallo.eu), para compilar e difundir propostas de regalos en galego de todo
tipo, para todos os gustos e idades, etc., para dar a cofiecer e visibilizar creacions de
diverso tipo que usan a lingua galega e para incentivar que a xente tefia en conta a
lingua & hora de facer agasallos.

A plataforma tivo moi boa acollida inicial e, ainda que custou a implicacién de
empresas e entidades para participaren nela, pouco a pouco foi medrando o niumero
de participantes e a cantidade e variedade de propostas que contén. Na actualidade a
plataforma contén arredor de 900 propostas que se van actualizando.

Continuarase coa campafia, mantendo actualizado o web e difundindo a través das
redes sociais 0s novos produtos que se vaian publicando.

Algunhas propostas organizativas para 2019-2020

¢ Mantemento da cota dos/as socios/as como nos Ultimos anos, sen ningln incremento
(a cota convencional é de 25 € ao ano e a de desempregados/as e estudantes de
15 € ao ano).

e Posta en marcha de grupos de traballo para o desenvolvemento dos diversos
proxectos programados.

e Procura de renovacion de convenios e novos acordos de colaboracion con outras
entidades para o desenvolvemento dalgunhas das accidons que esta previsto
desenvolver.

e Nas comisiéns e plataformas das que a CTNL forma parte seguiranse facendo
propostas en positivo e procurando que sexan 0 mais plurais e representativas
posible, e que a través delas se lles dea voz, participacién e protagonismo a persoas
e entidades varias e de distinto &mbito e perfil a prol da normalizacion lingiistica
(dentro do perfil e &mbito de cada unha das comisiéns e/ou plataformas). Nestes
momentos a CTNL forma parte de:

- Comisiéns Técnica do Centro de Documentacién Sociolinglistica de Galicia
(CDSG).

- Consello Municipal da Lingua do Concello de Vigo (froito da fusion entre o
Consello Social da Lingua e a Comisién Cidada de Normalizacion Linguistica,
da cal formaba parte a CTNL)

- Plataforma Queremos Galego.

